НАСТАВНА ПРОГРАМА ЗА ВОВЕД ВО ПРАВОТО

(ПРАВНИ СТУДИИ, ПРВ ЦИКЛУС)

Проф. д-р Каролина Ристова-Астеруд
и

Проф. д-р Александар Љ. Спасов
(од академската 2023/2024 натаму)
I. Податоци за раководителот на предметната програма и предметните наставници
	Име и презиме: 
Проф. д-р Каролина Ристова-Астеруд
Контакт мејл адреса: 
k.ristovaasterud@pf.ukim.edu.mk
Проф. д-р Александар Љ. Спасов

Контакт мејл адреса: a.spasov@pf.ukim.edu.mk

	Научен степен и академско звање:  
дипл.правник, м-р на правни науки, м-р на политички науки, д-р на правни науки, редовна професорка; 

дипл. правник, м-р на правни науки, д-р на правни науки, вонреден професор.


II. Податоци за соработниците и другите предавачи на предметната програма
	Други предавачи (експерти од практиката): По покана
 


III. Основни податоци за предметната програма
	Назив на предметната програма: Вовед во правото


	Код на предметната програма: 50800

	Број на кредити: 7.5

	Вкупно часови настава: 54 (12 недели настава) односно 67.5 со дополнителни 3 недели за подготовка односно за 15 недели.

	Број на страници задолжителна литература: 390


	Студиска година кога се изучува предметната програма: прв циклус, прва година
	Семестар во кој се изучува предметната програма: прв семестар



IV. Опис на предметната програма и клучни зборови (термини)
	Опис на предметната програма 

	 Во рамки на наставата се изучуваат теориите за суштината и настанувањето на државата, белезите и облиците на државата, организација на државата, поимот и видови на општествените норми, со посебен акцент на правото како општествена норма (правна норма), правен поредок, правен акт, правни дела, правен однос, субјекти на правото, примена на правото, системот на правото (правни гранки и установи), воведно запознавање со современите правни системи и клучните теоретски концепти за правната држава и владеење на правото. 

	Клучни зборови (термини) за предметната програма држава, право,  правни норми, правен поредок, правен акт, правни дела, правен однос, субјекти на право, систем на правото, правна држава, владеење на правото.


V. Цели и резултати што треба да се постигнат
	Цели и резултати што треба да се постигнат

	Воведот во правото е предмет кој на студентите на правните студии треба да им даде воведно-теоретски знаења за клучните термини, поими и институти од областа на државата и правото, со особено внимание кон оние на кои ќе бидат редовно упатени во идната правничка професија. Дополнително, предметната програма е клучна во изучување на низа други предмети во текот на студиите. 


VI. Методологија на предавање
	Методологија на предавање

	Предавањата се состојат во четири академски часа неделно, од кои на првите два часа се совладува предметната програма преку предавања и интерактивна комуникација на студентите, додека на вторите два часа се дебатира за клучни теми од предметната програма, и во рамки на кои се очекува студентите да ги развиваат и демонстрираат своите критички анализи и обзервации за тематските единици, како и да ги поврзуваат теоретските поими и концепти со реалните случувања од областа на државата и правото.  


VII. Детална структура на предметната програма
	Недела бр. 1
	број на часови: 4

	назив на тематската целина:
Местото на Воведот во правото во редот на општествените науки; предмет на воведот во правото;
(кај проф. Спасов дополнително: поделба на правните науки, без: историскиот развиток на општата наука за државата и правото).

	задолжителна литература:

Вовед во правото, Д.Бајалџиев, стр. 20-25, 26-39, 41-45.
(кај проф. Спасов, стр. 17-25, 41-55)

	Детална структура на тематската целина: Воведот во правото како општествена научна дисциплина; историскиот развиток на општата наука за државата и правото; предмет на Воведот во правото; 

	Недела бр. 2
	број на часови: 4

	назив на тематската целина:   За поимот и терминот држава; Теории за суштината и настанокот на државата
(кај проф. Спасов дополнително: различни пристапи во однос на настанокот на државата и Жан Жак Русо). 
	задолжителна литература:

исто, 71-72; 78-117 (без Холбах и Русо, т.е без стр. 87-95).
(кај проф. Спасов, стр. 57-66, 78-117, без Холбах, стр. 87-88).

	Детална структура на тематската целина: за поимот и термиот „држава„; теории за настанокот на државата:патријахална и патримонијална теорија, теолошка теорија, договорна теорија (Томас Хобс, Џон Лок), биолошки теории за државата, теорија на силата, правна теорија за државата, историско-материјалистичка (класна) теорија за државата, психолошка теорија за државата; современи пристапи кон класификациите на теориите за настанокот и суштината на државата. 

	Недела бр. 3
	број на часови: 4

	назив на тематската целина: 
  - Политички режим

- Белези на државата

	задолжителна литература:

исто, стр. 121- 137, 139-157. 

(кај проф. Спасов, стр. 121-137, 139-153 и Спасов, А., Државниот суверенитет и глобализацијата, стр. 64-85).

	
	

	Детална структура на тематската целина: Во рамките на оваа недела на предавања ќе се совладуваат две тематски целини. Првата се однесува на поимот на политички режим, со посебен осврт на демократијата како политички режим и нејзините основни облици (непосредна и посредна демократија). Втората целина се однесува на клучните белези на државата.  (територија; население; власт, поим на власта, суверенитет на државната власт);      

	Недела бр. 4
	број на часови: 4

	назив на тематската целина:
Облици на владеење; облици на државно уредување
	задолжителна литература: исто, 161- 189;

	Детална структура на тематската целина:  Во рамките на првата тематска целина се прави осврт на историјата и основните облици на владеење (монархија и република), како и на  нивните основни карактеристики. Потоа се преминува на поимот и основните облици на државно уредување (проста/унитарна држава и сложена држава). Кај сложените облици на државно уредување, посебно се анализираат специфичностите на федерацијата, конфедерацијата, униите и протекторатите. 

	Недела бр. 5
	број на часови: 4

	назив на тематската целина: државен орган и  структурално-функционална (хоризонтална) класификација на државните органи)
	задолжителна литература: исто, 203- 219; 


	Детална структура на тематската целина: Поим и белези на државен орган; органи на законодавна власт(парламент, собрание), органи на извршна власт (државен поглавар, влада), органи на судска власт, органи на локална самоуправа; колективни и индивидуални (инокосни) државни органи, кворум, облици на мнозинско одлучување (обично и квалифицирано).    

	Недела бр. 6
	број на часови: 4

	назив на тематската целина:  Правна држава и владеење на правото

	задолжителна литература: исто, 221- 233; 

	Детална структура на тематската целина: Во рамките на оваа тематска целина се изучува настанокот и развојот на идеите за владеење на правото и правната држава; поимот и  суштината на концептите за правна држава и владеење на правото, вклучително и разликите меѓу двата концепта и пристапа, како и нивните специфичности;

	Недела бр. 7
	број на часови: 4

	назив на тематската целина:  Општествени норми
	задолжителна литература: исто, 235-257; 

	Детална структура на тематската целина: Поим на општествена норма, општествена детерминираност на нормите, односот на општествените норми и природните закони, разликување општествени и технички норми; видови на општествени норми (обичај, морал, право,со посебна нагласка на нивните специфичности, допирни точки, разлики);   

	Недела бр. 8
	број на часови: 4

	назив на тематската целина: Правото како специфичен вид општествени норми; Поим и елементи на правен поредок; 
	задолжителна литература: исто, стр. 259-283; 
(кај проф. Спасов, стр. 259-273, 280-283).

	Детална структура на тематската целина: Се прави осврт врз настанување на правото, еволуцијата на сваќањата на поимот и суштината на правото, како и осврт врз поимот и терминот„право„ и илустративен приказ на некои поважни дефиниции за правото; Поим на правен поредок, елементи на правниот поредок (нормативен и фактички); 

	Недела бр. 9
	број на часови: 4

	назив на тематската целина:  Правна норма

	задолжителна литература: исто, стр. 285- 314; 

	Детална структура на тематската целина:   Поим на правна норма; елементи на правната норма (хипотеза, диспозиција, санкција); видови на правни норми; хиерархија на правните норми во правниот поредок.  

	Недела бр. 10
	број на часови: 4

	назив на тематската целина: Правен акт и извори на правото
	задолжителна литература: исто, стр. 315-363;

	Детална структура на тематската целина: Поим и елементи на правен акт; содржина и донесување на правен акт; извори на правото (поим на извори на правото; материјални и формални извори на правото; осврт врз основите извори на правото, како устав, закон, договор, обичај, правна наука); поим и основни видови на конкретни прави акти;     

	Недела бр. 11
	број на часови: 4

	назив на тематската целина: Субјекти на правото; Правен однос
	задолжителна литература: исто, стр. 407-422; 365-406; 

	Детална структура на тематската целина: Поим и видови на правни субјекти (физичко и правно лице); поим на застапник, правна свест и непознавање на правото; поим и основни облици на правен однос; елементи на правниот однос; правно овластување (субјективно право, субјективна правонадлежност, право на тужба, злоупотреба на правното овластување, злоупотреба на субјективното право,злоупотреба на надлежноста), правно задолжение; правна состојба или правен статус; настанување, менување и престанок на правните односи; правни факти; облици на заштита на правниот однос; поим и видови на правни објекти; правни модалитети(услов, рок и налог).  

	Недела бр. 12
	број на часови: 4

	назив на тематската целина: Применување на правото; Толкување на правото ; систем на правото
	задолжителна литература: исто, стр. 425-443; 446-474, 476 (само дефиниција на правен систем), 481-492 (само поимно/дефиниција за правна установа/институција, правна гранка, правна област/внатрешно и меѓународно право, материјално и процесно право, јавно и приватно право)

	Детална структура на тематската целина: Поим и значење на применување на правото; докази; правна претпоставка (презумција) и правни фикции; територијално(просторно) важење на правните норми; временско важење на правните норми; повратна сила на правните норми; поим на позитивно право; поим , предмет и видови на правно толкување, средства за правно толкување; правен систем.


VIII. Литература
	Задолжителна литература: Димитар Бајалџиев, Вовед во правото, 2009;   

	Дополнителна литература:

 (само кај проф. Спасов): Спасов, А., Државниот суверенитет и глобализацијата, Фондација „Фридрих Еберт“, Канцеларија Скопје, Скопје, 2011;


	Испити и (континуирано) оценување : 

За групите кај проф. д-р Каролина Ристова –Астеруд:

КОНТИНУИРАНО ОЦЕНУВАЊЕ ЗА РЕДОВНИТЕ СТУДЕНТ(К)И: Во континуираното оценување влегуваат: а.) активност за време на наставата; б.) претходно договорени презентации; в.) домашни трудови на зададена тема од тематските единици во договор со професорката. Насоки за изработка на трудовите се даваат на часовите. Кумулативно, континуираното оценување за активност носи максимум 10 поени.          
ЗАВРШЕН ИСПИТ (ЗА РЕДОВНИ/ВОНРЕДНИ): Завршниот испит се спроведува писмено, и се состои од 10 прашања, во времетрање од 90 минути, а инструкциите за текот на испитот се даваат на самиот испит. Студент(к)ите кои покажале знаење за 8-10 оцена на писмениот испит, ќе бидат допрашани усно на терминот за земање на оцените.   

За групите кај проф. д-р Александар Љ. Спасов: 

- Колоквиум од материјалот за првите шест недели, а се спроведува по завршување на шестата недела од наставата и по неделата за учење (согласно со Правилата за студирање). Колоквиумот е услов за полагање на завршниот писмен испит, освен за вонредните студенти и студентите кои го имаат презапишано предметот. Колоквиумот се полага усно, со, по правило, едно прашање, а оценувањето е со описна оцена положил, односно не положил. Доколку е положен колоквиумот, тој се евидентира во индексот на студентот. Подеталната форма на полагање и содржината на полагањето се објаснуваат за време на наставата.
- Активност од настава којашто се валоризира со најмногу 10 поени, што се додаваат на поените од завршниот писмен испит, но, најмногу, до вкупно 100 поени.
- Најмногу 100 поени преку завршен писмен испит што содржи 6 наративни прашања, а се полага во времетраење од 90 минути. Прашањата се распределени на следниов начин: две прашања од втората, третата, четвртата, петтата и шестата наставна недела (наставни содржини посветени на државата) и четири прашања од седмата, осмата, деветтата, десеттата, единаесеттата и дванаесеттата наставна недела (наставни содржини посветени на правото). Формата и содржината на испитот детално се објаснуваат за време на наставата.

- Бодувањето и соодветните оцени се достапни во Водичот за студирање.


